
NO SOALAN :27

PEMBERITAHUAN PERTANYAAN 

DEWAN RAKYAT, MALAYSIA

DARIPADA : Y.B. DATO' DR. NORAINI BINTI AHMAD 
(PARIT SULONG)

PERTANYAAN
TARIKH

: LISAN 
: 03.08.2017

MENTERI KEWANGAN menyatakan langkah Kerajaan untuk 

menggalakkan 'venture capital funding' daripada sektor swasta untuk 

syarikat startup bagi meningkatkan inovasi dan transformasi ke arah 

menjadi negara berpendapatan tinggi dan strategi Kerajaan untuk 

membantu syarikat-syarikat "startup" selari dalam usaha menjadikan 

tahun 2017 sebagai tahun"startup".

JAWAPAN

Tuan Yang di-Pertua,

Untuk makluman Ahli Yang Berhormat, M alaysian V enture C ap ita l and  

P riva te  Equity  D e v e lo p m e n t C ouncil (MVCDC) yang dipengerusikan



oleh Suruhanjaya Sekuriti Malaysia (SC) telah diberikan mandat oleh 

Kerajaan untuk menyelaraskan strategi dan inisiatif-inisiatif bagi 

meningkatkan pertumbuhan industri modal teroka dan ekuiti 

persendirian di Malaysia, termasuklah usaha untuk memperkuatkan 

lagi ekosistem pembiayaan bagi membantu syarikat-syarikat start-up . 

Ahli-ahli MVCDC yang terdiri daripada wakil-wakil daripada sektor 

awam dan sektor swasta mengambil maklum tentang peranan 

penting dan sumbangan pembiayaan yang boleh diberikan oleh 

sektor swasta untuk menggalakkan lagi industri modal teroka sebagai 

pemangkin kepada inovasi dan transformasi negara.

Sehubungan itu, sebuah Jawatankuasa Kerja telah ditubuhkan di 

bawah MVCDC untuk mengenalpasti isu-isu yang dihadapi dan 

strategi untuk menggalakkan pertumbuhan industri. Antara cadangan 

yang sedang dipertimbangkan ialah penambahbaikan rangka kerja 

kawalselia dan perundangan dan skim insentif (termasuk insentif 

cukai) yang sedia ada bagi menggalakkan pembiayaan modal teroka 

daripada sektor korporat atau swasta untuk syarikat-syarikat start-up . 

Selain daripada itu, MVCDC juga akan terus bekerjasama dengan 

wakil-wakil industri untuk meningkatkan kapasiti dan kepakaran 

modal insan serta tahap kesedaran tentang industri modal teroka, 

risiko, dan ganjaran pelaburan jangka panjang ini.


